
GOUVÈNÈ CUOMO ANONSE PWOJÈ LWA POU BAY KOUVÈTI MEDICAID POU SWEN AK SÈVIS POU 

TRANSEKSYÈL (MOUN KI CHANJE SÈKS YO) 

 

Gouvènè Andrew M. Cuomo jodi a te anonse nouvo lwa pou mete sèvis swen sante pou transeksyèl nan 

pwogram Medicaid Eta New York. Pwojè lwa yo prevwa tretman pou terapi òmonal ak chiriji pou chanje 

sèks.  

 

“De toutan New York se yon lidè pwogresis epi asire Nouyòkè – san konsiderasyon si w se fi oswa gason 

– gen tretman san fòs kote pral kontinye tradisyon sa,” te deklare Gouvènè Cuomo. “Nouvo lwa sa pral 

garanti Nouyòkè ki chanje sèks jwenn swen ki kouvri nan Medicaid, ki se yon bagay enpòtan anpil pou 

sove prensip menm tretman pou tout moun. Mwen fyè dèske Eta a ap franchi etap sa epi ap kontinye 

mennen batay la pou dwa moun ki chanje sèks.” 

 

Dapre pwojè lwa a, terapi ak òmon ak chiriji pou chanje sèks ap kouvri pou moun ki gen rekòmandasyon 

ki soti nan men pwofesyonèl sante. Chiriji ap kouvri pou moun ki gen 18 oswa 21 lane pou pi piti, 

depandan sikonstans espesifik. 

 

Pwofesyonèl kap fè rekòmandasyon pral gen pou bay prèv yon malad ki toujou gen pwoblèm pou l 

konnen si l se fi oswa gason, resevwa terapi ak òmon ki bon pou li pandan yon lane pou pi piti, viv pou pi 

piti pandan yon lane kòm fi oswa gason dapre sa sèks li ye epi resevwa terapi sikolojik pou sante mantal.  

 

“Garanti menm tretman pou tout Nouyòkè se epi toujou rete yon priyorite santral pou administrasyon 

Gouvènè Cuomo a,” te deklare Alphonso B. David, Sekretè Adjwen ak Avoka Dwa Sivil. “Jan nouvo lwa a 

di l byen klè a, Nouyòkè ki chanje sèks pa fè esepsyon nan koze sa. Ak chanjman nan lwa sa, Nouyòkè sa 

yo pral gen menm tretman nan sa ki gen pou wè ak posiblite pou jwenn swen medikal ki kouvri nan 

Medicaid.” 

 

“Prèv medikal ap montre chiriji pou chanje sèks se yon tretman san danje ak efikas pou pwoblèm pou w 

konnen si w se fi oswa gason,” te deklare Komisyonè Enterimè Doktè Howard Zucker. “Modènizasyon 

kouvèti Medicaid nou an mete Eta New York opa ak politik Medicare epi amelyore kalite lavi Nouyòkè fi 

oswa gason men ki te fèt ak lòt sèk la.”  



 

Haitian Creole 

New York pral mete ak California, Massachusetts, Oregon, Vermont, ak Washington D.C., ki kouvri swen 

sante pou transeksyèl atravè pwogram Medicaid yo. Nan mwa me, gouvenman federal la te fini tou ak 

esklizyon nan kouvèti depi plizyè dizèn lane pou sèten sèvis ki gen pou wè ak chanjman sèks nan 

Medicare. 

 

Prezantasyon lwa Medicaid sa fèt apre anons semèn pase a ki di lwa Eta New York mande pou konpayi 

asirans maladi prive kouvri swen sante pou moun ki chanje sèks nan menm kondisyon ak lòt swen. Li vin 

tou apre revizyon Eta New York fè nan politik batistè li a pou moun ki chanje sèks. Dapre politik sa, yo 

delivre batistè korije lè yon pwofesyonèl medikal lisansye deklare yon moun ki chanje sèks resevwa 

tretman klinik apwopriye a. 

 

Piblik la pral gen 45 jou pou kòmante sou pwojè lwa a.  

